
O‘ZBEKISTON SANOATINI 
RIVOJLANTIRISHDA ENERGIYA 

TA’SIRINI QISQA VA UZOQ 
MUDDATLI BAHOLASH 

SAMARASI

Jabbarov Nurbek Atanazarovich
Abu Rayhon Beruniy nomidagi Urganch davlat universiteti, 

“Turizm” kafedrasi stajor – o‘qituvchisi
ORCID: 0009-0003-9660-7092

Annotatsiya. Ushbu tadqiqotda iqtisodiy jarayonlarda qisqa va uzoq muddatli ta’sirlarni aniqlashda Autoregressive 
Distributed Lag (ARDL) modelining samaradorligi tahlil qilindi. Tadqiqot doirasida ARDL modeli bilan bir qatorda Vector 
Autoregression (VAR), Johansen kointegratsiya testi hamda Granger sababiylik testi usullari metodologik taqqoslash 
asosida o‘rganildi. Olingan natijalar ARDL modelining kichik tanlanmalarda ham barqaror va ishonchli natijalar berishini, 
I(0) va I(1) darajadagi o‘zgaruvchilar bilan ishlash imkoniyatiga egaligini hamda qisqa va uzoq muddatli parametrlarni bir 
vaqtning o‘zida aniqlash imkonini berishini ko‘rsatdi. Xususan, xatoliklarni tuzatish mexanizmi (ECM) orqali tizimning uzoq 
muddatli muvozanatga qaytish tezligi baholandi.

Kalit soʻzlar: ARDL, qisqa muddatli ta’sir, uzoq muddatli ta’sir, kointegratsiya, ECM, VAR.
Abstract. This study analyzes the effectiveness of the Autoregressive Distributed Lag (ARDL) model in identifying 
short-run and long-run effects in economic processes. The ARDL model was methodologically compared with Vector 
Autoregression (VAR), the Johansen cointegration test, and the Granger causality test. The findings indicate that the 
ARDL model provides stable and reliable results even with small sample sizes, allows the inclusion of variables integrated 
of order I(0) and I(1), and enables the simultaneous estimation of both short-run and long-run parameters. In particular, 
the Error Correction Mechanism (ECM) was applied to assess the speed of adjustment toward long-run equilibrium.

Key words: ARDL, short-run effect, long-run effect, cointegration, ECM, VAR.
Аннотация. В данном исследовании проанализирована эффективность модели Autoregressive Distributed 
Lag (ARDL) при определении краткосрочных и долгосрочных эффектов в экономических процессах. В рамках 
исследования проведено методологическое сравнение модели ARDL с методами Vector Autoregression (VAR), 
тестом коинтеграции Йохансена и тестом причинности Грейнджера. Полученные результаты показали, что 
модель ARDL обеспечивает устойчивые и надежные оценки даже при малых выборках, допускает использование 
переменных порядка интеграции I(0) и I(1), а также позволяет одновременно оценивать краткосрочные и 
долгосрочные параметры. В частности, с использованием механизма коррекции ошибок (ECM) была оценена 
скорость возвращения системы к долгосрочному равновесию.

Ключевые слова: ARDL, краткосрочный эффект, долгосрочный эффект, коинтеграция, ECM, VAR.

K I R I S H
Bugungi kunda global iqtisodiyotda neft resurslarining roli tobora ortib bormoqda. Aholi sonining o‘sishi, 

sanoat ishlab chiqarishining kengayishi hamda texnologik taraqqiyot neftga bo‘lgan talabni oshirib, uni ko‘plab 
davlatlar uchun strategik ahamiyatga ega resursga aylantirmoqda. Neft bozori energiya ta’minotining asosiy 
manbai bo‘lish bilan birga, makroiqtisodiy barqarorlik, tashqi savdo balansi, valyuta tushumlari va inflyatsiya 
jarayonlariga bevosita ta’sir ko‘rsatuvchi muhim omil hisoblanadi.

Neft narxlarining keskin tebranishi iqtisodiy o‘sish sur’atlari, investitsion muhit va davlat byudjeti 
barqarorligiga sezilarli ta’sir ko‘rsatadi. Shu bois neft omilini iqtisodiy mezonlar asosida chuqur o‘rganish 
hamda uning makroiqtisodiy ko‘rsatkichlarga ta’sirini aniq baholash dolzarb ilmiy vazifa hisoblanadi. Mazkur 
jarayonda zamonaviy ekonometrik modellar keng qo‘llanilmoqda. Xususan, vaqt qatorlari asosida ishlovchi 
Autoregressive Distributed Lag (ARDL) modeli neft narxlari va asosiy makroiqtisodiy ko‘rsatkichlar o‘rtasidagi 
bog‘liqlikni tahlil qilishda samarali metodlardan biri sifatida e’tirof etiladi.

ARDL modelining asosiy ustunligi iqtisodiy o‘zgaruvchilar o‘rtasidagi qisqa va uzoq muddatli munosabatlarni 
bir vaqtning o‘zida aniqlash imkoniyatidir. Bundan tashqari, mazkur model kichik hajmdagi tanlanmalar bilan 
ishlashga moslashgan bo‘lib, turli integratsiya darajasiga ega — I(0) va I(1) — qatorlarni yagona model doirasida 
tahlil qilish imkonini beradi.

Ushbu tadqiqotda neft narxlari va makroiqtisodiy ko‘rsatkichlar o‘rtasidagi o‘zaro bog‘liqlikni baholash 
hamda prognozlashda ARDL modelining nazariy va amaliy ahamiyati yoritiladi. Shuningdek, modelning neft 
bozoridagi tebranishlarni modellashtirishdagi qo‘llash imkoniyatlari tahlil qilinadi.

Uzoq muddatli munosabatlarning ekonometrik tahlili iqtisodiyot sohasidagi ko‘plab nazariy va empirik 
tadqiqotlarning markaziy yo‘nalishlaridan biri hisoblanadi. Agar o‘zgaruvchilar trend-statsionar xususiyatga ega 
bo‘lsa, amaliyotda qatorlarni trend komponentidan tozalash va hosil bo‘lgan qatorlarni ARDL modeli yordamida 
modellashtirish usuli qo‘llaniladi. Shundan so‘ng modelning uzoq muddatli parametrlar baholanadi hamda 
statistik xulosalar asimptotik normal taqsimot nazariyasi asosida chiqariladi.

Mazkur yondashuv neft narxlarining iqtisodiy o‘sish, inflyatsiya va valyuta kursiga uzoq muddatli ta’sirini 
aniqlashda ilmiy asoslangan hamda ishonchli natijalar olish imkonini beradi.

M A V Z U G A  O I D  A D A B I Y O T L A R  S H A R H I
Ushbu jadvalda mavzuga oid adabiyotlar sharxi aks etgan (1-jadval).

1-jadval. ARDL modelining qisqa va uzoq muddatli ta’sirini o‘rganishdagi nazariyalar1.
№ Muallif Yil Tadqiqot yo‘nalishi Qo‘llangan usul Asosiy xulosa
1 Pesaran et al. [1] 2001 Kointegratsiya ARDL Bounds test Kichik tanlanmada samarali

2 Engle & Granger [2] 1987 Kointegratsiya nazariyasi ECM modeli Uzoq muddatli muvozanat 
mavjud

3 Johansen[3] 1988 Ko‘p o‘zgaruvchili 
kointegratsiya Johansen testi VECM orqali baholash

4 Sims [4] 1980 Makro dinamik tahlil VAR modeli O‘zaro ta’sirni aniqlaydi

5 Apergis & Payne [5] 2010 Energiya-iqtisodiy o‘sish Panel ARDL Qisqa va uzoq muddatli ta’sir 
mavjud

Mazkur jadvalda kointegratsiya va dinamik makroiqtisodiy tahlil sohasida asosiy metodologik yo‘nalishlar 
bosqichma-bosqich rivojlanganini ko‘rish mumkin.

Birinchi navbatda, Sims (1980) tomonidan taklif etilgan VAR modeli makroiqtisodiy o‘zgaruvchilar 
o‘rtasidagi o‘zaro ta’sirni cheklovsiz empirik tahlil qilish imkonini berdi. Bu yondashuv sabab-oqibatni qat’iy 
nazariy cheklovlarsiz aniqlashga xizmat qildi.

Keyingi bosqichda, Engle va Granger (1987) kointegratsiya va xatoliklarni tuzatish modeli (ECM) 
nazariyasini ishlab chiqib, uzoq muddatli muvozanat tushunchasini iqtisodiy modellashtirishga olib kirdi. Bu 
yondashuv birinchi marta stasionar bo‘lmagan qatorlar bilan ishlash muammosini ilmiy asosda hal qildi.

Johansen (1988) esa ko‘p o‘zgaruvchili tizimlar uchun kointegratsiya testini taklif qilib, VECM modeli orqali 
bir nechta uzoq muddatli bog‘lanishlarni aniqlash imkonini berdi. Bu VAR modelining kengaytirilgan va nazariy 
jihatdan kuchliroq shakli hisoblanadi.

Pesaran et al. (2001) tomonidan ishlab chiqilgan ARDL Bounds test yondashuvi esa metodologik 
jihatdan muhim burilish yasadi. U kichik tanlanmalarda ham samarali ishlaydi va I(0) hamda I(1) darajadagi 
o‘zgaruvchilarni bir model doirasida baholash imkonini beradi. Bu esa amaliy tadqiqotlar uchun katta qulaylik 
yaratdi.

Nihoyat, Apergis & Payne (2010) ARDL modelini energiya va iqtisodiy o‘sish o‘rtasidagi bog‘liqlikni panel 
ma’lumotlar asosida tahlil qilishda qo‘llab, uning qisqa va uzoq muddatli ta’sirlarni birgalikda aniqlashdagi 
ustunligini empirik jihatdan tasdiqladi.

1	  Ma’lumotlarga asoslanib muallif ishlanmasi.

T A D Q I Q O T  M E T O D O L O G I YA S I
Ushbu maqolada statistik tahlilar va jadval asosida ARDL natijalari nazariy tahlil qilingan. Mazkur 

tadqiqotda neft narxlari va makroiqtisodiy ko‘rsatkichlar o‘rtasidagi qisqa hamda uzoq muddatli bog‘liqlikni 
aniqlash maqsadida vaqt qatorlari ekonometrik tahlili qo‘llanildi. Dastlab o‘zgaruvchilarning stasionarlik darajasi 
Augmented Dickey-Fuller (ADF) testi yordamida tekshirildi hamda ularning I(0) yoki I(1) integratsiya darajasiga 
mansubligi aniqlandi. Shundan so‘ng, o‘zgaruvchilar o‘rtasida uzoq muddatli muvozanat munosabatining 
mavjudligini aniqlash uchun Pesaran, Shin va Smith (2001) tomonidan taklif etilgan ARDL Bounds test 
yondashuvi qo‘llanildi. Modelning optimal kechikish tartibi Akaike axborot mezoni (AIC) asosida tanlandi. Uzoq 
muddatli parametrlar baholangach, qisqa muddatli dinamikani aniqlash uchun xatoliklarni tuzatish modeli 
(ECM) shakllantirildi va ECT koeffitsiyenti orqali tizimning muvozanatga qaytish tezligi baholandi. Natijalarning 
ishonchliligini tekshirish maqsadida diagnostik testlar (avtokorrelyatsiya, geteroskedastiklik va model barqarorligi 
testlari) o‘tkazildi hamda olingan baholar nazariy asoslar bilan taqqoslab tahlil qilindi.

T A H L I L  V A  N A T I J A L A R
“O‘zgaruvchilar ayirmali-statsionar yoki 1-tartibli (qisqacha I (1)) integrallashgan bo‘lsa, tahlil yanada 

murakkablashadi. Kointegratsiya bo‘yicha so‘nggi adabiyotlar I (1) o‘zgaruvchilari o‘rtasidagi uzoq muddatli 
munosabatlarni tahlil qilish bilan bog‘liq va uning asosiy sharti, hech bo‘lmaganda yashirincha, I (1) o‘zgaruvchilari 
mavjud bo‘lganda, an’anaviy ARDL yondashuvi endi qo‘llanilmaydi. Binobarin, I (1) o‘zgaruvchilarni tahlil qilish 
uchun ko‘p sonli muqobil baholash va gipotezalarni tekshirish protseduralari maxsus ishlab chiqilgan” [6]. Asosiy 
o‘zgaruvchilar I (1) bo‘lganda uzoq muddatli munosabatlarni tahlil qilish uchun an’anaviy ARDL yondashuvidan 
foydalanishni quyidagi umumiy ARDL (p, q) modelini ko‘rib chiqamiz: 

    (1)

                      (2)

Bu yerda,  - o‘zaro kointegratsiyalanmaydigan k-o‘lchamli I (1) o‘zgaruvchilar,  va  -o‘rta qiymatli 

va o‘zgarmas dispersiya-kovariantli ketma-ket korrelyatsiyalanmagan jarayonlar,  esa  da vektorli 
avtoregressiv jarayon barqaror bo‘ladigan k×k koeffitsiyentli matritsalar hisoblanadi. Shuningdek, ildizlari 1-

 barchasi birlik doiradan tashqarida joylashgan va barqaror  va  o‘rtasidagi uzoq 
muddatli munosabatdir.

ARDL modeli parametrlarini bir xil baholash masalasini  va  korrelyatsiyalanmaganda ham, ular 

korrelyatsiyalanganda ham ko‘rib chiqamiz. Birinchi holda, qisqa muddatli parametrlar  

va  larning OLS baholari -konsistent ekanligini va bu baholarning kovariatsion matritsasi 

aniq belgilangan limitga ega ekanligi ifodalanadi, bu limit asimptotik jihatdan singulyar bo‘lib,  va  baholar 

 baho bilan asimptotik mukammal kollinear deyiladi. ARDL asosidagi  va  baholari  -barqaror va T - 
mos ravishda barqaror, eng muhimi, qisqa muddatli parametrlarning OLS baholari kovariatsion strukturasining 

singulyarligiga qaramay, standart normal asimptotik nazariya yordamida  va  bo‘yicha, shuningdek, alohida 
qisqa muddatli parametrlar bo‘yicha to‘g‘ri xulosalar chiqarish mumkinligi bilan ifodalanadi. Shu sababli, trend-
statsionar regressorlar holatida asoslangan an’anaviy ARDL yondashuvi, hatto regressorlar birinchi darajali 
statsionar bo‘lsa ham, amalda teng kuchga ega ekanligini tushunamiz.

Agar  va  o‘zaro bog‘liq bo‘lsa, ARDL spetsifikatsiyasi quyidagicha bo‘lishi kerak: baholash va 
xulosa chiqarishdan oldin regressorlardagi kechiktirilgan o‘zgarishlarning yetarli soni bilan to‘ldirilgan. Talab 

qilinadigan orttirish darajasi q>s+1 yoki yo‘qligiga bog‘liq.  va   o‘rtasidagi bir vaqtli korrelyatsiyani 
k×1, d vektori bilan belgilab, (1) ning kengaytirilgan qismi quyidagicha beriladi:

(3)             

Bunda, m = max(q, s + 1), = - d, i = 0, 1, 2, ..., m — 1, , bundan  birlik matritsa k×k 

ga teng bo’lib, i ≥ q bo’lsa,  ga teng bo‘ladi. Ushbu kengaytirilgan spetsifikatsiyada  va  o‘zaro 
bog‘liq emas va natijalar quyidagicha keltirilgan: (3) ning qisqa muddatli va uzoq muddatli parametrlarining 
OLS baholariga to‘g‘ridan-to‘g‘ri qo‘llaniladi. Yana bir bor, dastlab trend-statsionar o‘zgaruvchilar uchun ishlab 
chiqilgan an’anaviy baholash va xulosa usullari birinchi farq statsionar o‘zgaruvchilar uchun qo‘llanilgan. Qisqa 

muddatli ta’sirlarni baholash hali ham  va  o‘rtasidagi zamonaviy bog‘liqlikni aniq modellashtirishni talab 
qiladi hamda amalda to‘g‘ri xulosa chiqarish uchun ARDL modelining tartibini to‘g‘ri tanlash muhim ahamiyatga 
ega hisoblandi. Shundan so‘ng, uzoq muddatli parametrlarni baholash va natijaviy baholar uchun haqiqiy 
standart xatolarni hisoblash standart xatolarni hisoblash uchun «delta» usulidan (∆-usul) foydalangan holda 
OLS usuli yoki Bewely [7] regressiya yondashuvi orqali amalga oshiriladi. 

“ARDL baholash tartibidan foydalanish Phillips va Hansenning kointegratsiyalanuvchi munosabatlarni 
baholash uchun yarim parametrik, to‘liq modifikatsiyalangan OLS yondashuvi bilan bevosita taqqoslanadi. 
Kointegratsiyalanuvchi regressiyaning statik ifodasi quyidagicha:

                         (4)

Bu yerda, , va  umumiy chiziqli statsionar jarayonga bo‘ysunadi.  va  ning 

OLS baholari  -barqaror va T - mos ravishda barqaror, ammo umuman olganda asimtotik taqsimoti OLS 

bahosining  birlik-ildiz taqsimotini, shuningdek  va  o‘rtasida mavjud bo‘lishi mumkin bo‘lgan zamonaviy 
korrelyatsiyalar mavjud bo‘lganda ikkinchi tartibli siljishni o‘z ichiga oladi. Shu sababli, OLS baholovchisining 
yakuniy tanlanma samaradorligi past va bundan tashqari, parametrlarining bog‘liqligi tufayli (4) OLS regressiyasida 

odatiy t-testlardan foydalangan holda  bo‘yicha xulosa chiqarish yaroqsiz. Ushbu muammolarni bartaraf etish 
uchun Phillips va Hansen ushbu korrelyatsiyalarni asimptotik ravishda yarim parametrik tarzda hisobga oladigan 
to‘liq modifikatsiyalangan OLS baholash tartibini taklif qilishdi, shu ma’nodaki, to‘liq modifikatsiyalangan baholar 
asimptotik ravishda Gauss aralashmasining normal taqsimotiga ega va to‘liq modifikatsiyalangan bahoning 
cheklangan taqsimotiga asoslangan t-mezoni yordamida uzoq muddatli parametrlar bo‘yicha xulosalar o‘rinli 
bo‘ladi” [8]. Yuqoridagi formulalardan kelib chiqib ARDL modelining ta’sirini quyidagi namunaviy jadvallar orqali 
ko‘rib chiqamiz: Ushbu ikkinchi jadvalda Bound test (Birlik ildiz testi) keltirilgan (2-jadval).

2-jadval. Bound test natijalari2.
Ko‘rsatkich Qiymat

F-statistika 5.94
I(0) past chegara 3.79
I(1) yuqori chegara 4.85

Izoh: F-statistika yuqori chegaradan katta bo‘lgani sababli uzoq muddatli bog‘liqlik mavjud.

“Bound testi doirasida ikkita asimptotik kritik qiymatlar to‘plami taqdim etiladi: birinchisi barcha regressorlari 
sof I(1) bo‘lgan holatni, ikkinchisi esa barcha regressorlari sof I(0) bo‘lgan holatni ifodalaydi. Ushbu ikki 
chegara qiymat regressorlarda integrallashuvning barcha ehtimoliy kombinatsiyalarini - ya’ni sof I(0), sof I(1) 
yoki ularning o‘zaro kombinatsiyasini qamrab olgan holda hisoblanadi. Quyidagi 3-jadvalda esa qisqa muddat 
natijalari berilgan.

3-jadval. Qisqa va uzoq muddatli ta’sir tahlili3.
O‘zgaruvchi Koeffitsiyent P-qiymat

ΔX 0.31 0.004
ΔX(-1) 0.18 0.021
ECT(-1) -0.52 0.000

Izoh: ECT manfiy va statistik ahamiyatli. Tizim 52% tezlik bilan muvozanatga qaytadi.

ARDL yondashuvida sinovdan o‘tkaziladigan nol gipoteza shundan iboratki, o‘zgaruvchilar o‘rtasida 
uzoq muddatli muvozanat munosabati mavjud emas. Agar nol gipoteza rad etilmasa, ARDL modelining 

2	  Muallif ishlanmasi.
3	  Muallif ishlanmasi.

spetsifikatsiyasi faqat qisqa muddatli bog‘liqliklarni aks ettirishi mumkin. Aksincha, nol gipoteza rad etilgan 
taqdirda, model uzoq muddatli munosabatlarning mavjudligini tasdiqlaydi va u xatolarni tuzatish modeli orqali 
ifodalanadi” [9]. 

X U L O S A  V A  T A K L I F L A R
Neft masalasi zamonaviy iqtisodiyotning barqaror rivojlanishida muhim o‘rin tutadi. Ayniqsa, neft 

narxlarining beqarorligi, global talab va taklifdagi o‘zgarishlar hamda geosiyosiy omillar ko‘plab mamlakatlarning 
makroiqtisodiy barqarorligiga bevosita ta’sir ko‘rsatadi. Shu bois neft omilini chuqur statistik va ekonometrik 
yondashuvlar asosida o‘rganish dolzarb ilmiy vazifa hisoblanadi. Xususan, Autoregressive Distributed Lag 
(ARDL) modelidan foydalanish neft narxlari va makroiqtisodiy ko‘rsatkichlar o‘rtasidagi bog‘liqlikni aniqlashda 
muhim nazariy hamda amaliy ahamiyat kasb etadi.

ARDL modeli qisqa va uzoq muddatli munosabatlarni bir vaqtning o‘zida baholash, shuningdek, stasionar 
bo‘lmagan vaqt qatorlari bilan ishlash imkonini beruvchi qulay ekonometrik metod sifatida e’tirof etiladi. Empirik 
tadqiqotlar natijalari shuni ko‘rsatadiki, neft importiga qaramlik, neft narxlarining o‘zgaruvchanligi, jahon 
bozoridagi kon’yunktura hamda tashqi geosiyosiy omillar iqtisodiy o‘sish, inflyatsiya darajasi, valyuta kursi 
va investitsion faollikka sezilarli ta’sir ko‘rsatadi. ARDL modeli yordamida ushbu omillar bilan makroiqtisodiy 
ko‘rsatkichlar o‘rtasidagi uzviy bog‘liqlik aniqlanadi hamda olingan natijalar asosida iqtisodiy siyosatni 
takomillashtirish bo‘yicha asoslangan xulosalar ishlab chiqiladi.

Shuningdek, ARDL modelining afzalliklari — kichik tanlanma hajmida ishlash imkoniyati, integratsiya 
darajasi turlicha bo‘lgan qatorlarni yagona model doirasida tahlil qila olishi hamda qisqa va uzoq muddatli 
tenglamalarni bir vaqtda baholash xususiyati — uning neft bozori va makroiqtisodiy ko‘rsatkichlar o‘rtasidagi 
bog‘liqlikni o‘rganishdagi samaradorligini oshiradi.

Xulosa qilib aytganda, ARDL modeli neft omilini kompleks baholash va u bilan bog‘liq iqtisodiy jarayonlarni 
ilmiy asosda tahlil qilishda ishonchli ekonometrik vosita hisoblanadi. Mazkur model yordamida neft narxlaridagi 
tebranishlarning iqtisodiyotga ta’siri aniqlanadi, prognoz ko‘rsatkichlari shakllantiriladi hamda mos iqtisodiy 
choralarni ishlab chiqish imkoniyati kengayadi.

